
Resumo: O Acordo de Paris sobre Cambio Climatico senta unhas débiles bases para afrontar a crise cli-
matica, xa que non se fai unha aposta definitiva por unha “economia descarbonizada” en profundidade.
Neste artigo Iévase a cabo unha revision critica do acordo e analizase a estratexia europea baseada nas
follas de ruta dunha economia hipocarbédnica e desmaterializada (uso eficiente dos recursos). Finalmente,
realizase unha reflexion sobre o caso espafiol, insistindo en que o cambio de modelo enerxético é urxente.
E non s6 como un gran desafio tecnoldxico e econémico dos sectores produtivos, sendn, sobre todo,
como un gran reto politico e social para cambiar o metabolismo do modelo econémico de enerxia f6sil
actual por un novo modelo sustentable e renovable.

Palabras clave: sustentabilidade, descarbonizacién, desmaterializacién, ecoeficiencia, economia hipo-
carbénica.

Resumen: El Acuerdo de Paris sobre Cambio Climatico sienta unas débiles bases para afrontar la crisis
climatica, puesto que no se hace una apuesta definitiva por una “economia descarbonizada” en profun-
didad. En este articulo se lleva a cabo una revision critica del acuerdo y se analiza la estrategia europea
basada en las hojas de ruta de una economia hipocarbénica y desmaterializada (uso eficiente de los recur-
sos). Finalmente, se realiza una reflexién sobre el caso espafol, insistiendo en que el cambio de modelo
energético es apremiante. Y no sélo como un gran desafio tecnolégico y econémico de los sectores pro-
ductivos, sino, sobre todo, como un gran reto politico y social para cambiar el metabolismo del modelo
econémico de energia f6sil actual por un nuevo modelo sostenible y renovable.

Palabras clave: sostenibilidad, descarbonizacién, desmaterializacion, ecoeficiencia, economia hipocar-
bénica.

Abstract: The Paris Agreement on climate change lays a weak foundation to face the climate crisis, since
it lacks of completive and in-depth commitment for a “Decarbonized Economy”. This article presents a
critical review of the Agreement and offers an analysis on the European strategy based on the roadmaps

for a low-carbon and dematerialized economy (efficient use of resources). Finally, the Spanish case is
depicted, highlighting the urgency for an energy model change. And not just in terms of a technological
and economic challenge for the productive sectors, but above all, as a major political and social challenge
to change the metabolism of current economic model of fossil energy for a sustainable and renewable
new model.

Key words: sustainability, decarbonization, dematerialization, eco-efficiency, low-carbon economy.

1 0 ACORDO DO CAMBIO CLIMATICO DE PARIS. ENTRE O
OPTIMISMO E O ESCEPTICISMO

Os resultados do Acordo de Paris de 2015 sobre cambio climatico (COP21) quizais poidan
ser cualificados, en xeral, como “mellores do esperado e peores do necesario”. O acordo,
ademais do obxectivo central de lograr que o aumento da temperatura media a finais de
século quede entre os 1,5 e 2°C con respecto aos niveis preindustriais (IPCC, 2014), inclie
avances sobre o anterior Protocolo de Kyoto, ao que substitde, baseado no compromiso dos
paises a longo prazo.

No novo acordo destacan as caracteristicas de universalidade, a cobertura das emisions e
a base cientifica sobre a que se pactan as decisions. Agora son case todos os paises do mundo
(195 paises, incluidos os dous maiores emisores, como a China e os Estados Unidos, que non
subscribiran o de Kyoto) e os 186 paises que presentaron na COP21 os compromisos de redu-
cion, representando mais do 95 % das emisiéns mundiais (NU, 2015b). O Protocolo de Kyoto,
en vigor desde 2005, foi subscrito por 37 paises desenvolvidos (estaban excluidos paises en
desenvolvemento). Centrado na mitigaciéon do cambio climatico, rematou o seu primeiro
periodo de cumprimento (2008-2012) e s6 cubriu 0 30 % das emisions globais cun obxectivo
de reducién do 5% das emisiéns de gases invernadoiro. Ademais, os elementos esenciais que
definen o Acordo de Paris non volverian estar sometidos ao debate internacional, ainda que
agora se establecen metas temporais periédicas e procesos de revisién cada cinco anos sobre
algunhas partes do acordo (como os obxectivos de reducion).

Agora, con este acordo configlrase un novo e mais amplo escenario de cooperacién
mundial para a sustentabilidade global, incorporando distintas cuestiéns' sobre cooperacién,
financiamento e transferencia de tecnoloxia, asi como sobre os procesos de rendicién de
contas, a necesidade dunha transicion xusta cara a unha economia baixa en carbono, ou a
vinculacién cos novos Obxectivos de Desenvolvemento Sustentable (ODS)?, (NU, 2015a), ao
tempo que se ratifica o principio de responsabilidades comuns pero diferenciadas entre gru-
pos de paises. O texto debera entrar en vigor en 2020 e debe ser ratificado por todos os paises
con revisiéns cada cinco anos sobre os compromisos e as metas de reducion dos paises. O reto
mais inminente é culminar con éxito as negociaciéns dos detalles para reunir polo menos o
55% dos emisores e 0 55 % das emisions antes de abril de 2017.

En sintese, poderiase dicir que, ante a gravidade da situacién climatica e as expectativas
creadas para facerlle fronte, se chegou a un “acordo de minimos” que senta unhas bases im-
portantes, pero insuficientes, para alcanzar a imprescindible descarbonizacién da economia
como prerrequisito dun cambio de modelo de desenvolvemento orientado pola l6xica da
sustentabilidade. En virtude do acordo, impéfiense os compromisos voluntarios de cada pais

34_% | A&C | ISSN: 1887-0287 | Vol. 11_nam. 2 (xullo-decembro 2016) |



O Acordo climético de Paris: bases para unha descarbonizacién profunda nunha perspectiva europea e espafiola

para reducir as emisiéns de gases de efecto invernadoiro (EGEI), ainda que se prima o criterio
de emisiéns netas, permitindo emitir CO, mentres se poida neutralizar. E, sen unha aposta
definitiva por unha “economia hipocarbénica”, hai dibidas razoables de que o Acordo de
Parfs supofia unha “vitoria do planeta”.

Non obstante, esta claro que o acordo esta suxeito a polémica, ainda que se pode axuizar
desde, polo menos, tres puntos de vista distintos.

En primeiro lugar, desde a optimista visién oficial, en que predomina o punto de vista
das instituciéns e dos representantes politicos, o Acordo de Paris tachase de “histérico” e sen
precedentes cara a unha gobernanza global do cambio climatico. E moitos son os medios de
comunicacién que se apuntaron a esta visiéon optimista, porque entenden que se trata dun
paso “decisivo” para afrontar a crise climatica e ecoléxica global, xa que se conseguiu asinar,
por primeira vez, un acordo universal vinculante. Dadas as tendencias das sucesivas etapas
do proceso de negociacion, o resultado pédese ver como un triunfo por superar o desastre
dun novo fracaso como o da Conferencia de Copenhague de 2009, polo que o secretario
xeral da ONU Ban Ki-moon puido afirmar, con certa euforia, que “se pasou do imposible ao
imparable”.

En segundo lugar, constatase a visién critica dos movementos sociais. Para a maioria das
organizaciéns non gobernamentais e da sociedade civil organizada, o Cumio de Paris sobre
Cambio Climatico foi mais motivo de desilusiéon que de optimismo. Os participantes na Zona
de Accién do Clima (o “cumio” internacional de entidades ambientalistas, cidadas e de defen-
sa dos pobos), por exemplo, manifestaron que asistiron a un proceso bastante decepcionante
ao ver como cada borrador que ian liberando os xefes de Estado empeoraba con respecto ao
anterior, reducindo os niveis de exixencia e o compromiso politico. Desde esta perspectiva
critica, alértase sobre as ambigiiidades ou incoherencias da resolucién final, especialmente a
falta de concreciéon na reduciéon de emisiéns, pero tampouco se esquece a insuficiencia do
acordo para ter en conta as necesidades dos paises empobrecidos e que resultan ser os mais
desfavorecidos tamén a causa das desigualdades ambientais polos fenémenos do cambio
climatico.

En terceiro lugar, destacase a decepcién cientifica. Os cientificos insisten nas insuficien-
cias e incoherencias do Acordo de Paris, xulgandoo dun mero exercicio de voluntarismo ao
eliminar a referencia & necesidade dun drastico recorte cuantificado de emisiéns para o ano
2050. Gran parte do mundo cientifico mostra certo desencanto pola morneza e a insuficiencia
das medidas adoptadas para que o acordo sexa operativo a longo prazo, sobre todo por non
adoptar obxectivos de “descarbonizacién” (previstos no borrador entre 0 40% e 0 90 % para
2050 respecto a 2010) e non atallar as raices do problema, que reside na queima dos com-
bustibles fésiles, nin sequera paliando o problema con instrumentos de fiscalidade ecoléxica
sobre as emisiéns de carbono.

Descarbonizar e desmaterializar a economia é, precisamente, a cuestiéon mais critica para
encarar decididamente a gran transicién socioecol6xica cara & sustentabilidade global me-
diante importantes tr ansformaciéns estruturais dos modelos de desenvolvemento socioeo-
némicos e urbanos.

2 DESAFIOS E RESPOSTAS POLITICAS PARA A
DESCARBONIZACION PROFUNDA. UNHA PERSPECTIVA
EUROPEA

Fronte &s condiciéns incluidas nas negociaciéns previas e no borrador do acordo, o mais
decepcionante é que, finalmente, se instaurou o criterio “das emisiéns neutras”, que permite
unha compensacién de emisiéns con procesos de absorcién, nalgins casos con dubidosas
soluciéns tecnoldxicas. A descarbonizacion mundial da economia é unha exixencia, e utilizar
a “neutralidade de gases de efecto invernadoiro” é confiar nun uso masivo dos sumidoiros de
carbono, tales como a reforestacién e a xeoenxefiaria de captura e almacenamento de CO,.

Os expertos insisten® en que, para ser consecuentes co obxectivo xeral de non superar os
2°C de sobrequecemento, haberia que tender a lograr emisiéns cero no ano 2050. E quizais o
mais preocupante, desde o punto de vista cientifico, é que cos esforzos comprometidos polos
gobernos é dificil acadar o obxectivo xeral de non superar a finais de século os 2°C respecto
aos niveis preindustriais (e o compromiso de facer o posible para que quede en 1,5°C), xa
gue as emisions brutas seguirian crecendo por enriba do recomendado, ata 55 xigatoneladas
de gases de efecto invernadoiro anuais en 2030 (15 xigatoneladas ao ano mais sobre as 40
xigatoneladas propostas), segundo datos das Naciéns Unidas, polo que haberia que tender a
lograr emisiéns cero no ano 2050.

E, peor ainda, no suposto de que se cumprisen ao 100 % os compromisos voluntarios dos
186 paises que chegaron a Paris coas reduciéns voluntarias cuantificadas, estariamos nunha
traxectoria de sobrequecemento para finais de século entre +2,7 e +3,7°C de aumento de
temperatura respecto a era preindustrial, o que segundo os cientificos constitiie un escenario
moi perigoso e con enormes incertezas. Ante todo isto, non cabe pensar en atrasar a accion
para mais ala de 2020 dunha forma decidida.

En todo caso, a cuestion central dos obxectivos globais de aumento da temperatura que-
dou un tanto ambigua para os efectos de acometer unha accién de “descarbonizacién pro-
funda”. Segundo os cientificos, o obxectivo de 1,5 °C implica que para 2050 se poidan reducir
as emisions de gases de efecto invernadoiro entre 0 70% e o0 95 %, mentres que co obxectivo
fixado dos 2°C tan s6 se diminuiran entre 0 40% e o 70 % para 2050. E establécese que todos
os paises deberan alcanzar un teito nas sias emisions de gases de efecto invernadoiro “o antes
posible” (IPCC, 2014).

As actuais prioridades sobre a necesidade dunha descarbonizacién do sistema de produ-
cién deben preverse nas novas estratexias que xorden especialmente a partir da crise eco-
némica actual e o relanzamento do paradigma da sustentabilidade (Jiménez Herrero, 2000-
2008). No primeiro caso, a referencia europea mais significativa é a estratexia Europa 2020,
na cal se define o obxectivo xeral “dun crecemento sustentable intelixente e integrador” (CE,
2010). No segundo caso, destaca o amplo apoio da Conferencia das Naciéns Unidas sobre o
Desenvolvemento Sustentable (Rio+20), celebrada en 2012 (NU, 2012), na cal se insiste na
necesidade dunha “economia ecoléxica” e o reforzo institucional do desenvolvemento sus-
tentable (NU, 2012), que encaixa coa posta en marcha das “iniciativas anticrise” do PNUMA
sobre Economia verde* e da OCDE sobre Crecemento verde®.

Neste marco de referencia, véfiense incorporando numerosas iniciativas especificas para
impulsar procesos de producién e consumo sustentables, dando preferencia a unha descarbo-
nizacién urxente e profunda. Tales iniciativas son cada vez mais numerosas, tanto de institu-
ciéns internacionais como no ambito das politicas nacionais e municipais, e dos movementos

sociais. O argumento de fondo é claro: a capacidade do ben publico comin da atmosfera
para seguir recibindo as emisiéns procedentes da queima de combustibles fésiles verase su-
perada se nos proximos tres lustros a sociedade mundial non é capaz de reducir os niveis de
CO,, cunha concentracién inferior a 450 ppm, e limitar o quecemento aos 2°C.

A Rede de Soluciéns para o Desenvolvemento Sustentable das Naciéns Unidas (Sustaina-
ble Development Solutions Network, SDSN) e o Instituto de Desenvolvemento Sustentable e
Relacions Internacionais (Institute for Sustainable Development and International Relations,
IDDRI) publicaron un estudo sobre a viabilidade da descarbonizacién profunda, elaborado
por un equipo de expertos nos 16 paises mais emisores, representando o 70% das emisions
mundiais, en que se demostra que é tecnicamente factible descarbonizar a sGa enerxia nun
57 % en 2050, coas tecnoloxias existentes, centrdndose en tres piares: 1) aforro e eficiencia
enerxética, 2) descarbonizacién da electricidade e dos combustibles liquidos (electrificacion
do transporte e da calefaccion) e 3) cambio a subministracions baixas en carbono (SDSN -
IDDRI, 2015). A descarbonizacién profunda é esencial para a loita contra o cambio climético
por varias razéns que manifesta o informe: incrementar os compromisos das naciéns para
reducir as emisiéns; manternos dentro do “presuposto de CO,”, o que nos queda para chegar
a 450 ppm e non superar os 2°C; coordinar politicas climaticas entre paises; que as empre-
sas e as persoas teflan un marco legal sobre o que tomar as stas decisiéns de investimento
ou desinvestimento; fomentar o desenvolvemento tecnoléxico das novas tecnoloxias limpas
que vefian reforzar as actuais en areas de enerxia, calefaccion, transporte, industria, xestiéon
forestal, agricola e de residuos; coordinarse con outras politicas de desenvolvemento susten-
table; axudar a paises emerxentes a desenvolverse sen carbono, con enerxias limpas desde o
principio (SDSN - IDDRI, 2015; Heras, 2015).

O Banco Mundial tamén insiste nesta proposta nun informe titulado Desenvolvemento da
descarbonizacion. Tres pasos cara ao futuro libre de carbono. Os tres pasos son: planificacion,
transicion e xestién da transicién. A proposta de reducir a cero as emisiéns de gases inverna-
doiro nun prazo razoable baséase en descarbonizar a xeracién de electricidade, unha electri-
ficacion maxima; mellorar a eficiencia enerxética, reducir os residuos e reforestar e recuperar
terras degradadas. Pérlle un prezo ao carbono e unha fiscalidade redistributiva son elementos
esenciais, ao tempo que se eliminan os mais de 600.000 milléns de délares anuais en subven-
ciéns aos combustibles fésiles (Banco Mundial, 2015).

3 PRIORIDADES ESTRATEXICAS EN EUROPA PARA )
DESCARBONIZAR E DESMATERIALIZAR A ECONOMIA

Pola sia banda, a Unién Europea veu mostrando, desde hai tempo, o seu liderado e a
slia determinacién en combater o cambio climéatico a escala mundial. Por este motivo, a UE,
de acordo co obxectivo de non superar os 2°C, adoptou o compromiso de reducir as sdas
emisions de gases de efecto invernadoiro nun 80-95% por debaixo dos niveis de 1990 de
aqui a 2050 (Consello Europeo, febreiro de 2011). Tales compromisos politicos, seguindo as
recomendaciéns do Grupo Intergobernamental de Expertos sobre o Cambio Climatico (IPCC)
gue son necesarias por parte do conxunto dos paises desenvolvidos, débense traducir en sig-
nificativas politicas comunitarias en materia de eficiencia, consumo enerxético e aumento de
renovables no mix enerxético en lifia coa descarbonizacién.

Pero, ao mesmo tempo, a UE tamén ofrece un marco avanzado de politicas ambientais
para o “enverdecemento” ou a “ecoloxizacién” da economia e o uso eficiente dos recursos
en lina coa desmaterializacion do modelo produtivo (CE, 2011a). Conxuntamente cunha
“economia hipocarbdnica”, na UE tamén estan ben definidas as bases para unha “economia
verde”: a que xera unha crecente prosperidade, conxuntamente co mantemento dos sistemas
naturais que nos sustentan. A Unién Europea, asi mesmo, incide na desmaterializacién, co
uso eficiente dos recursos, o aproveitamento circular dos residuos, cunha “economia circular”
(UE, 2015). A transicién a unha economia circular exixe a introducién de cambios en todas
as cadeas de valor, no desefio dos produtos, novos modelos de xestién e de mercado, novos
modos de conversion dos residuos e novas formas de comportamento dos consumidores.
Todo iso implica un cambio sistémico completo, e sobre estas bases fixanse as prioridades nas
politicas e estratexias europeas® para a transicion cara a un futuro sustentable.

Ademais, unha ferramenta esencial para o cumprimento dos obxectivos da UE é o 7.° Pro-
grama Xeral de Medio Ambiente da Unién Europea, aprobado en 2013, que propén un enfoque a
longo prazo e que expresa claramente o obxectivo europeo: «vivir ben, respectando os limites
do noso planeta»’. Este programa dalles ampla continuidade aos obxectivos fixados en diversos
documentos aprobados entre 2009 e 2012 en materia de clima e enerxia, economia hipocarbé-
nica, biodiversidade e eficiencia no uso dos recursos e innovacion, fixando obxectivos que cém-
pre alcanzar progresivamente nos anos 2020 e 2050. De aqui cabe destacar, para os efectos das
propostas do cambio de modelo econémico, especialmente os obxectivos primeiro e segundo:
protexer, conservar e mellorar o capital natural da Unién, e converter a Unién nunha economia
hipocarbénica, eficiente no uso dos recursos, ecoldxica e competitiva (CE, 2012).

Na UE esta ben definida unha Folla de ruta hipocarbénica competitiva en 2050, como se
indica na figura 1. Actuaciéns que de aqui a 2050 lle permitirian & UE reducir as stas emisions
“internas” de GEIl entre un 80 % e 95 % respecto a 1990. Reducién de emisiéns internas da orde
do 40% (2030) e do 60% (2040), respecto aos niveis de 1990. Unha reducién anual da orde
do 1% na primeira década ata 2020, do 1,5% na segunda década, de 2020 a 2030, e do 2%
nas ddas Gltimas ata 2050.

Figura 1. Folla de ruta hipocarbénica competitiva en 2050 da UE

Fonte: CE (2011b)

Segundo a Folla de ruta cara a unha economia hipocarbénica da UE (CE, 2011b), as priori-
dades pasan por: a innovacién hipocarbénica e a mitigacién nos sectores industriais, incluidas
as industrias con alto consumo de enerxia; un sector eléctrico sequro, competitivo e totalmen-
te descarbonizado; mobilidade sustentable mediante a eficiencia no consumo de combusti-
ble, a electrificacién e o establecemento de prezos axeitados; sector da construcién orientado
ao aforro enerxético en edificios.

Pédese considerar como iniciativa impulsora, en materia de clima e enerxia en Europa, a
proposta de 2007 relativa ao paquete de medidas sobre enerxia e clima 2020, cofiecida como
os “tres vintes”, onde a UE se compromete a reducir as sGas emisions de GEl para 2020 nun
20% respecto as emisiéns de 1990, a través do impulso &s enerxias renovables (20 %) e a me-
llora da eficiencia enerxética (20 %). Posteriormente, en 2011 publicouse a folla de ruta para
2050, en que se recomendaba adoptar un compromiso de reducién de emisiéns do 80%
respecto a 1990, con obxectivos intermedios do 40% para 2030 e do 60% para 2040 (CE,
2011b). Para iso, identifica como motores do cambio cara a unha economia hipocarbédnica a
innovacién e o desenvolvemento tecnoléxicos.

Posteriormente, en outubro de 2014, a Comisién Europea aprobou os obxectivos para o
novo paquete Clima e Enerxia 2030, que substituira o anterior paquete de medidas (Consello
Europeo, 2014).

Prevé os seguintes obxectivos:

- Unha das pedras angulares da politica enerxética e climética da UE para 2030 é o obxec-
tivo vinculante de reducién das emisiéns de gases de efecto invernadoiro un 40 % con respec-
to aos niveis de 1990, garantido mediante medidas nacionais. As emisiéns de sectores non
incluidos no réxime de comercio de dereitos de emisién (RCDE) da UE deberan reducirse nun
30% con respecto aos niveis de 2005, e este esforzo repartirase de xeito equitativo entre os
Estados membros.

- Un obxectivo vinculante a escala da UE en materia de enerxias renovables de polo me-
nos un 27 % de enerxias renovables en 2030. Este obxectivo non se traducira en obxectivos
nacionais por medio da lexislacion da UE, sen6n que se lles deixara aos Estados membros
flexibilidade para transformaren o seu sistema enerxético dun xeito que se adapte &s circuns-
tancias e preferencias nacionais.

- Aumentar a eficiencia enerxética para alcanzar unha cota minima do 27 %, cifra que se
revisara en 2020 para unha posible suba ao 30 %.

- Para 2030 propdn un novo marco de gobernanza baseado en plans nacionais para unha
enerxia competitiva, segura e sustentable. Os Estados membros elaboraran estes plans con-
forme un enfoque comun, que lles garantirda unha maior seguridade aos investidores e unha
maior transparencia, ademais de reforzar a coherencia e os mecanismos de coordinacién e
supervisiéon da UE.

O camiio da descarbonizacién sup6n grandes transformacions estruturais do sistema pro-
dutivo e, en particular, do sector enerxético, que deben estar apoiadas en medidas de politica
climatica que inclGan o impacto socioeconémico asociado. Necesitanse acciéns diversas di-
rixidas tanto a oferta, para pérlle fin ao predominio dos combustibles fésiles, como & deman-
da para efectuar cambios profundos no uso da enerxia por parte da sociedade.

Como suxiren Labandeira e Pintos, as dificultades de progreso nas negociaciéns multila-
terais climaticas recomendan negociacions a pequena escala ou mesmo aproximaciéns unila-
terais & mitigacion de GEI. No caso europeo, optouse en boa medida por esta Gltima opcién,

materializada principalmente a través do Mercado Europeo do Comercio de Emisiéns (MECE)
para conseguir un mix enerxético descarbonizado, a minimo custo, e que axude a progresar
na coordinacién global da mitigacién (Labandeira e Pintos, 2014).

O modelo actual de desenvolvemento econémico, baseado nun uso cada vez mais intenso
dos recursos e nas emisiéns nocivas, é claramente insustentable e necesitanse importantes
esforzos adicionais. A UE logrou mitigar as emisions de carbono nos Gltimos anos. Non obs-
tante, a via da transicién cara a unha sociedade baixa en carbono require novas reduciéns das
emisions. Ainda que a UE-15 alcanzou o obxectivo de reducién do 8% fixado para o primeiro
periodo de compromiso do Protocolo de Kyoto e, asi mesmo, a UE-28 est4 xa preto do seu
obxectivo unilateral de reducir as emisiéns nun 20 % antes de 2020, a UE segue atopandose
lonxe da reducién do 80-95 % fixada para 2050. Segundo as previsions da Axencia Europea
do Medio Ambiente (AEMA, 2014a), tal como se indica na figura 2, as politicas actuais s6
lograrian rebaixar as emisiéns da UE-28 nun punto porcentual entre 2020 e 2030, ata 0 22%
por debaixo dos niveis do ano de referencia. A adopcién de medidas adicionais xa proxecta-
das elevaria esta porcentaxe ata o 28 %. A Comisién Europea calcula que a plena adopcién do
paquete de medidas sobre clima e enerxia para 2020 reduciria as emisiéns ata un 32% por
debaixo dos niveis de 1990 en 2030.

Figura 2. Tendencias das emisiéns de gases de efecto invernadoi-
ro (1990-2012), previsions para 2030 e obxectivos para 2050

Destas previsiéns despréndese que as medidas actuais son insuficientes para alcanzar unha
reducion do 40 % de aqui a 2030, que é a porcentaxe minima proposta pola Comisién Euro-
pea para poder acadar o obxectivo de 2050 (CE, 2014c).

O cambio estrutural que se necesita para lograr un modelo enerxético sustentable sup6n
un importante esforzo econémico, pero implica grandes oportunidades. Converter os desa-
fios en novas potencialidades ambientais, socioeconémicas e tecnoléxicas non sé é un requi-
sito de sustentabilidade, senén de competitividade e estabilidade a longo prazo. As politicas
ambientais contra o cambio climatico tradlcense en formas intelixentes de politicas econémi-

cas e sectoriais que, ademais, favorecen a innovacion tecnoléxica, a eficiencia e a xeracién de
novos xacementos de “emprego verde” de maior calidade e mais estables.

De acordo con estimaciéns da Comisién Europea para lograr os obxectivos previstos nesta
direccién, requirirase un investimento adicional publico e privado de ao redor de 270.000
milléns de euros anuais durante os préximos corenta anos. Por exemplo, no sector da cons-
trucién prevense necesidades da orde de 200.000 milléns de euros nos investimentos para o
aforro enerxético en edificios na préxima década (CE, 2011b).

Unha politica climatica da UE pode achegar importantes beneficios socioeconémicos e
ambientais, en termos de aforro nas importaciéons de combustibles fésiles e de melloras da
calidade atmosférica e da sanidade publica, de tal maneira que a electrificacion do transporte
e a expansion do transporte publico poderian mellorar espectacularmente a calidade do aire
das cidades europeas®. A isto simase a creacién de novos postos de traballo (emprego verde)
derivados dun cambio estrutural gradual cara & economia hipocarbénica, como se pode apre-
ciar no cambio de modelo baseado en fontes de enerxia renovables (CE, 2011b).

4 AS SOLUCI;INS BASEADAS NA ECOEFICIENCIAE A
DISOCIACION

A eficiencia no uso dos recursos e a economia baixa en carbono convertéronse nas claves
da transicién cara a sustentabilidade mediante novos procesos econémicos mais ecoeficientes.

As claves dos procesos sustentables da gran transicién pasan prioritariamente por favore-
cer a transicion enerxética e a descarbonizacién dentro do obxectivo mais amplo de reducir
o impacto ambiental da sociedade con maior eficiencia no uso dos recursos, respectando os
limites e a capacidade ecosistémica da biosfera. Unha producién cunha menor intensidade en
materia, enerxia, carbono e territorio baséase en procesos “ecoeficientes” que responden a
unha sinxela idea de produtividade: “facer mais, mellor ou o suficiente con menos”. Con iso
I6grase o obxectivo estratéxico de “desacoplar” ou “disociar” a producién econémica (e o
benestar humano e o progreso social) respecto das presiéns ambientais.

Agora ben, a disociacién non é a panacea. Hai que evitar os efectos “rebote” e “volume”
(coas lampadas de baixo consumo pddese incitar a un maior consumo; a maior eficiencia
dos modernos coches de combustién interna pode anular as ganancias de sustentabilidade
logradas ante un aumento do nimero de vehiculos). Sen disociacién, os procesos tenden a
ser insustentables (o uso dos recursos crece, polo menos, a0 mesmo ritmo que a producién
econémica). Un primeiro paso é lograr que a producién aumente mais rapido que o uso dos
recursos, ou sexa, unha “disociacién relativa” ou, o que é o mesmo, que o uso dos recursos
creza a menor ritmo que a producién econémica.

Non obstante, o verdadeiramente importante é lograr unha reducién das presiéns am-
bientais en termos absolutos para conseguir a sustentabilidade dos sistemas de producién
e consumo (“disociacién absoluta”). Por iso, ademais de disociar o uso dos recursos da pro-
ducién econémica, compre avaliar se os impactos ambientais asociados experimentan un
descenso (“disociacion do impacto”).

As experiencias que houbo na UE son positivas, pero demostraronse insuficientes para
atallar as causas subxacentes da problematica porque se trataron os sintomas da insustenta-
bilidade do modelo de desenvolvemento dominante. Nas ddas Gltimas décadas, a UE logrou
disociar en boa medida as emisiéns de carbono e o consumo de enerxia respecto do crece-

mento econémico. As emisions de gases de efecto invernadoiro da UE-28 diminuiron nun
19% entre 1990 e 2012, ao tempo que o consumo interior bruto de enerxia na UE aumentou
un 1% con respecto a 1990, a pesar de que a poboacién aumentou un 6% e se produciu
unha expansion do 45% de producién econémica. Como resultado, durante o dito periodo
a intensidade de carbono que mide as emisiéns de gases de efecto invernadoiro por euro do
PIB (indicador inverso da produtividade) descenderon un 44 %. As emisiéns per capita da UE
pasaron de 11,8 toneladas de CO, equivalente en 1990 a 9,0 toneladas en 2012 (EEA, 2014b;
EC, 2014).

A diminucién das emisiéns, en todo caso, é consecuencia fundamentalmente da crise
econémica e das conseguintes diminuciéns das taxas de consumo, ainda que as politicas
postas en marcha para favorecer a eficiencia e aumentar a porcentaxe de enerxias renovables
do mix enerxético dos paises europeos tiveron certa importancia. A ddbida preséntase agora
en relacién coas previsions para o futuro. Nun escenario de relativa recuperacion, a evolucién
das dindmicas macroeconémicas pode non ser coherente cos plans nacionais de accién dos
paises membros para fomentar a eficiencia enerxética e alcanzar os obxectivos da UE para
2020 e 2030 (EEA, 2014b).

5 UN APUNTAMENTO SOBRE O CASO DE ESPANA

A senda dunha transicién sustentable da economia espafiola vén marcada por unha prio-
ritaria “transicién enerxética” que, forzosamente, debe verse no contexto europeo e en per-
fecta harmonia coas suas politicas e estratexias para a descarbonizacién e desmaterializacion
da economia.

O noso pais necesita afrontar importantes cambios para abordar os procesos de trans-
formacién econémica pola via da sustentabilidade, priorizar a competitividade dos procesos
ecoeficientes, tanto para aproveitar as oportunidades sobre un inaprazable cambio de modelo
de producién e consumo como para evitar os riscos de quedar descolgado das lifias directoras
marcadas pola UE e perder vantaxes competitivas.

Como xa sinalamos noutras publicaciéns (Jiménez Herrero, 2016), Espafia non sé esta
obrigada a cumprir os compromisos internacionais do Acordo de Paris e os obxectivos euro-
peos establecidos, senén que deberia aproveitar esta circunstancia para recuperar o tempo
perdido e a inaccién que, en boa medida, se xustificou por razéns da crise econémica, ain-
da que favorecendo, en todo caso, a supremacia dos intereses enerxéticos predominantes.
Lamentablemente, as recentes politicas ambientais, urbanas-territoriais e, sobre todo, ener-
xéticas, apoiadas nun marco regulador pouco estable e incentivador, que arrastra a anterior
“moratoria para as renovables” e & que se suma a recente “peaxe ao sol”, que penaliza a
autoproducion e o autoconsumo enerxéticos, supofien un serio obstaculo & transformacién
do modelo enerxético renovable cun “mix sustentable”.

O cambio de enfoque politico e as tendencias de recuperacién na segunda fase da crise
non sé poien en ddbida o cumprimento por parte de Espafia dos obxectivos europeos para
2020 (-20% EGEI, 20% de aforro e 20% de renovables), senén que existen maiores dibidas
de facelo nun escenario para 2030 cos novos obxectivos da UE para esa data (-40% de EGEI,
27 % de renovables e un 27 % de mellora da eficiencia enerxética) sen unha profunda trans-
formacién das politicas ambientais e enerxéticas.

Cémpre lembrar que os obxectivos que se aprobaron a nivel europeo estan dirixidos ao
total de emisiéns de GEl e non unicamente &s emisiéns enerxéticas. E os sectores difusos al-
canzan case o 60 % das emisions de GEl. Por outra banda, ainda que xa se cofiece o obxectivo
de Espafa para o ano 2020, derivado da reparticion interna que realiza a UE do obxectivo
global (-10% respecto as emisions nos sectores difusos de 2005), non se cofiece ainda cal
podera ser a meta que tefia que asumir Espaia ao horizonte 2030.

A este respecto, un informe de PwC sinala que coas medidas planificadas ata 0 momento
é posible que non sexa suficiente e que, para lograr eses escenarios cunha economia hipocar-
bédnica, serd necesario apostar por un importante desenvolvemento tecnoléxico que permita
a innovacién en todos os sectores produtivos, ligado tamén a un cambio nos habitos e os
costumes, que permitan maiores aforros enerxéticos e un comportamento mais sustentable
(PwC, 2015).

Efectivamente, a recente politica climatica espafiola non se caracterizou precisamente pola
sa proactividade. A “Folla de ruta de sectores difusos a 2020”, do Ministerio de Agricultura,
Alimentacion e Medio Ambiente de setembro de 2014, determina unha serie de medidas
destinadas a reducir as emisions de gases de efecto invernadoiro®. Tratase dun paso previo
a elaboracién da “Estratexia de desenvolvemento baixo en carbono”, que Espafia, igual que
o resto dos paises europeos, debe elaborar e que nas circunstancias actuais supén novas
interrogantes.

As recomendaciéns sobre medidas adicionais baséanse nunha xeracién eléctrica con me-
nores emisions de GEl, maiores niveis de aforro e eficiencia enerxética e un desenvolvemento
tecnol6xico que permita a innovacién nos distintos sectores consumidores de enerxia (PwC,
2015). Nesta direcciéon apuntan as principais orientacions para lograr que Espana se una a
senda de cumprimento da Folla de ruta europea cunha economia hipocarbénica a 2050,
destacando as seguintes:

- Un sector eléctrico seguro, competitivo e descarbonizado, investindo e facendo un uso
apropiado das enerxias renovables.

- Apostar pola construcién sustentable, que presenta un potencial de reducién de ata o
90% das suas emisions de aqui a 2050.

- Investimento en industria limpa, que, igual que a construcién, presenta un gran poten-
cial de reducién de emisions (entre un 83% e un 87 % ata o ano 2050).

- Desenvolver unha mobilidade sustentable, actuando tanto na planificacion urbanistica
como na xestién da demanda e o transporte publico, asi como facilitando a transicién cara ao
uso de vehiculos menos contaminantes (hibridos e eléctricos) e creando sistemas fiscais que
penalicen os emisores e premien os transportes limpos.

- Garantir un uso sustentable da terra, primando practicas agricolas respectuosas, co que
se poderian obter reduciéns de emisiéns de GEI.

A nova traxectoria ten que superar as inercias dos ineficientes modelos vixentes. Cérrese o
risco dun incremento das EGEl e un maior impacto ambiental coa potencial recuperacién eco-
némica prevista en Espafia se non hai un claro cambio de rumbo. O dltimo informe da OCDE
sobre Espafia 2015 (OECD Environmental Performance Reviews: Spain 2015) sublifia que, ainda
que durante o Ultimo decenio Espafia conseguiu diminuir a intensidade e a dependencia da
economia respecto do carbono, principalmente grazas as enerxias renovables, “coa recupera-
cién econémica poden crecer as presions da industria sobre o medio ambiente”, a menos que

o “goberno espafiol integre en maior medida as politicas industriais e ambientais, e asegure a
aplicacién dun sistema sélido de proteccién do medio ambiente”.

A transformacién do modelo de producién e de consumo coa léxica da sustentabilidade
debe empezar por abordar unha “transicién enerxética” que actie como catalizador do cam-
bio e que garanta a seguridade, mellore a dependencia fésil, reduza as EGEl e sexa eficiente,
con capacidade de xerar novos xacementos de emprego sustentable. Neste sentido, é impor-
tante integrar de forma eficiente o cambio climatico no proceso de toma de decisiéns, tanto
no eido publico como privado.

O cambio de modelo enerxético é urxente e formuilase como un gran desafio tecnoléxico,
econémico e social, pero, sobre todo, politico. Ante os escenarios a 2020/2030 e en conso-
nancia coa recente politica europea, Espafia non sé debe cumprir na sda totalidade a plani-
ficacion actual, sendn realizar un maior esforzo colectivo para aproveitar as oportunidades
con politicas adicionais de cambio climatico (mitigacion e adaptacién) e con mecanismos de
axuda & toma de decisions responsables das administracions, os axentes econdmicos, sociais
e dos cidadans.

Ante todo isto, non cabe pensar en atrasar a accién climatica e enerxética, senén que,
pola contra, se reforza a idea de acometer unha politica proactiva para posicionarnos estra-
texicamente en 2020 de cara a maiores compromisos en 2030. Neste sentido, esta préxima
lexislatura é esencial para apuntalar a transicion cun marco lexislativo audaz sobre o binomio
enerxia-clima.

Desde un punto de vista da politica sectorial, a prioridade reside na minimizacién das emi-
sions enerxéticas dos sectores mais consumidores de enerxia (industria enerxética; industrias
manufactureiras e construcién; transporte de mercadorias e pasaxeiros; e os sectores difusos
(como a agricultura, o transporte e o sector residencial).

No ambito do tecido produtivo, os cambios estruturais implican retos e oportunidades
gue pasan por integrar a innovacién tecnoléxica, o aforro, a eficiencia enerxética e as reno-
vables, incorporando tamén nas estratexias empresariais a “I6xica da sustentabilidade”, onde
o tratamento dos riscos climaticos e a “xestién do carbono” toman unha especial relevancia.

O proceso transformador pasa necesariamente tamén por unha reforma fiscal ecoléxica
como panca para mellorar a eficiencia dos recursos e reducir as emisiéns. Pero non é un asun-
to de aumentar simplemente a tributacién ambiental sobre os feitos contaminantes (segundo
o principio “quen contamina paga”), senén que se trata de manter a neutralidade fiscal coa
substituciéon duns impostos por outros cun “dobre beneficio” para a ecoloxia e para a econo-
mia. Gravar mais o uso dos recursos naturais, especialmente os enerxéticos e as emisions de
GEl, e a contaminacién (beneficio ecoléxico) e utilizar estes maiores ingresos para desgravar
mais o factor traballo sobre o que recae maioritariamente a carga fiscal e, asi, favorecer a
creacién de emprego (beneficio econémico).

Non hai que esquecer as responsabilidades polo lado do consumo. A cidadania, mais ala
da ecoeficiencia produtiva, ten que asumir a suficiencia no consumo responsable. Porque a
pregunta segue sendo: canto é suficiente? Os cidadans deben aprender tamén a disociar a
stia calidade de vida e os seus habitos domésticos e de transporte respecto do consumo ener-
xético e material.

E tamén hai que forzar cambios conceptuais para implantar novas métricas € novos sis-
temas de indicadores que poidan medir mellor a sustentabilidade, o benestar e o progreso

social, mais ala do venerado PIB, que se mostrou como unha medida inadecuada do desen-
volvemento sustentable nas stas dimensidns econdmicas, ambientais e sociais.

E fundamental abordar as novas oportunidades que se abren no proceso de transicién cara
a unha verdadeira “economia da sustentabilidade”, onde se aglutinan as novas denomina-
ciéns de “economia verde”, “economia hipocarbénica” e “economia circular”, que, ademais
de reforzarse con circulos virtuosos de eficiencia, tamén mostran capacidades para seren so-
cialmente mais inclusivas e xerar novos empregos sustentables (non sé “verdes”).

En definitiva, tratase de cambiar o metabolismo do modelo econémico de enerxia fosil
actual polo modelo sustentable e renovable do futuro

2 Para unha analise mais detallada dos ODS, pode verse Jiménez Herrero, Luis M. (2015), “Agenda para el desarrollo sostenible glo-
bal: prioridad en la desigualdad para la sostenibilidad”. Tribuna n.° 5 - ASYPS. Asociacién para la Sostenibilidad y el Progreso de las
Sociedades (ASYPS). http://sostenibilidadyprogreso.org/tribuna/. http://sostenibilidadyprogreso.org/wp-content/uploads/2015/10/
Tribuna-ASYPS-n%C2%BA-Agenda-para-el-desarrollo-sostenible-global-prioridad-en-la-desigualdad-para-la-sostenibilidad. pdf.

3 Distintas manifestacions dos cientificos, admitindo que a maioria destacan que a formulacién sobre o obxectivo da limitaciéon do au-
mento da temperatura é correcta, apuntan as insuficiencias nun sentido similar. Joaquim Schellnhuber, director do Potsdam Institute for
Climate Impact Research, manifestou que o texto non é suficientemente operativo a longo prazo para ter unha xusta opcién de lograr
o obxectivo. Para Steffen Kallbekken, investigador do Centre for International Climate and Energy Policy, “as opciéns compatibles coa
ciencia son substituidas por formulaciéns vagas”. Johan Rockstrém, director executivo do Stockholm Resilience Centre, opina que os
2°C é unha aspiracion politica, pero as contribucions de accién dos gobernos non son coherentes con esa aspiracion e hai que actua-
lizar esas promesas antes” (Cerrillo, 2015).

4 Ainiciativa da “Economia Verde” (Green Economy) foi auspiciada polo Programa Ambiental das Naciéns Unidas (PNUMA) en 2008 para
fomentar os investimentos en sectores ambientais, e definese como unha nova economia “que inclde a mellora do benestar humano e
a equidade social, reducindo significativamente os riscos ambientais e as escasezas ecoloxicas” (UNEP, 2015).

5 Ainiciativa sobre “Crecemento Verde” (Green Growth), impulsada pola OCDE en 2009, pretende facer fronte a falta de integracion
das politicas ambientais e econdmicas e identificar novas vias de crecemento, movendo os patréns de producion e consumo mdis
respectuosos do medio ambiente, o que require novos investimentos e maior innovacion. Segundo a OCDE, o crecemento verde é o
“fomento do crecemento econémico e o desenvolvemento, ao tempo que garante que os activos naturais continten proporcionando
0s recursos e servizos ambientais en que se basea o noso benestar” (OCDE, 2011).

6  Pdédense destacar a estratexia Europa 2020; Sétimo programa de acciéon en materia de medio ambiente da UE, “converter a Unién
nunha economia baixa en carbono, eficiente no uso dos recursos, ecoloxica e competitiva”; a Folla de ruta cara a unha Europa eficiente
no uso dos recursos; Folla de ruta cara a unha economia baixa en carbono competitiva en 2050, Libro Branco do Transporte; O paquete
“enerxia-clima” para 2020 e 2030; O “paquete de economia circular”. UE (2015), Economia Circular: conectar, crear e conservar o
valor.

7 O Programa Xeral de Medio Ambiente da UE establece nove obxectivos prioritarios relativos a protexer, conservar e mellorar o capital
natural da UE; converter a Unién nunha economia hipocarbdnica, que sexa eficiente no uso dos recursos, ecoléxico e competitivo;
protexer os cidadans das presions e riscos ambientais para a salde e o benestar; maximizar os beneficios da lexislacion ambiental da
UE; mellorar a base de informacion da politica de medio ambiente; asegurar investimentos para a politica en materia de clima e medio
ambiente e fixar correctamente os prezos; intensificar a integracion ambiental e a coherencia entre politicas; aumentar a sustentabi-
lidade das cidades, e reforzar a eficacia da Unién & hora de afrontar os desafios ambientais a escala rexional e mundial. Desde a UE
ése consciente de que hoxe en dia existen ainda moitas tendencias ambientais preocupantes derivadas principalmente de modelos de
producién e consumo malgastadores, polo que a Unién adoptou o compromiso de transformarse nunha economia verde e integra-
dora que garanta o crecemento e o desenvolvemento, protexa a salide e o benestar, cree empregos dignos, reduza as desigualdades,
invista en capital natural e o preserve. A este respecto, o programa tamén apunta que, para que poida producirse esta transformacion,

cémpre integrar plenamente as consideracions ambientais noutras politicas, en particular nas de enerxia, transporte, agricultura, pesca,
economia e industria, investigacion e innovacion e emprego, asi como na politica social, CE (2012c).

8  Segundo datos da Comisién Europea, o efecto combinado da reducién das emisions de gases de efecto invernadoiro e das medidas so-
bre calidade atmosférica permitira reducir mais dun 65 % os niveis da contaminacion do aire en 2030 con respecto aos niveis de 2005.
Para 2030, os custos anuais do control dos contaminantes atmosféricos tradicionais poderian reducirse en mais de 10.000 mill6ns de
euros e, en 2050, poderian aforrar preto de 50.000 milléns de euros ao ano. Ademais, esta evolucién reduciria a mortalidade, o que
xerarfa uns beneficios que, segundo as estimacions, poderian alcanzar ata 17.000 milléns de euros en 2030 e ata 38.000 milléns en
2050. Pola sta banda, a sanidade ptblica melloraria ao abaratarse o custo da atencién sanitaria e inflixirselles menos dano aos ecosis-
temas, as colleitas, aos materiais e aos edificios (CE, 2011b).

9  Apolitica destinada aos sectores difusos inclie 43 medidas divididas en seis grandes sectores: residencial, transporte, agricultura, resi-
duos, gases fluorados e industria fora do comercio de dereitos de emisién. Entre outras medidas complementarias, pédense destacar os
Proxectos Clima, xa na sGa terceira edicion, os Plans de Impulso ao Medio Ambiente (PIMA), para a renovacién do parque de vehiculos
comerciais, maquinaria agricola ou infraestruturas hoteleiras, que complementa o Programa de Incentivos ao Vehiculo Eficiente (PIVE)
do Goberno, xunto co “Rexistro de Pegada de Carbono”. Son exemplos de iniciativas para loitar contra o cambio climatico e impulsar
o crecemento econémico.

